Татарстан Республикасы Кукмара 4 нче урта гомуми белем бирү учреждениесенең беренче квалиф. категорияле татар теле һәм әдәбияты укытучысы 
Гаянова Лилия Заһид кызы
Тема: Фатих Хөсни. “Чыбыркы” хикәясе
Максат: 
· Ф.Хөснинең “Чыбыркы” хикәясенә анализ ясау;
· эзлекле фикер йөртү сәләтен үстерү; 
· әти-әнигә хөрмәт хисе тәрбияләү.
Материаллар һәм җиһазлау: презентация, техник чаралар, Ф.Хөсни. “Сайланма әсәрләр”.
Дәрес барышы

1 Оештыру өлеше
· Хәерле көн, укучылар, исәнмесез. 
“Тормышның һәр көне акыл өсти”. Сез бу җөмләне ничек аңлыйсыз? (әңгәмә)
2. Актуальләштерү

1.
- Укучылар, алдагы дәрестә кайсы язучы иҗаты белән таныштык? Хәзер СТЁ ЗЕ КЛАСС структурасын кулланып, Ф. Хөсни турында белгәннәребезне искә төшерербез. Ф.Хөсни турында нәрсәләр беләсез? (1 нче слайд)
Укучылырның җавабын тикшерү (2,3,4,5,6,7,8 нче слайдлар)

- Ф.Хөснинең нинди хикәяләрен укыганыбыз бар? 

2
- Сез бүгенге дәрескә “Чыбыркы” хикәясен укып килдегез. Хәзер шушы әсәргә анализ ясарбыз. Әсәргә анализ ясый башлаганчы хикәя жанры турында искә төшерербез. (9 нчы слайд) Без моны МОДЕЛЬ ФРЕЙЕР структурасын кулланып эшләрбез. (2 мин) 
Мөһим билгеләре: бер вакыйга сурәтләнә, тормыш-көнкүрешнең бер эпизоды сөйләнә, эпик төргә карый, чәчмә әсәр, кыска.
Мөһим булмаган билгеләре: катнашучылар саны, вакыйганың кайчан баруы, вакыйганың урыны.
Дөрес мисал: “Алмачуар” һ.б.
Дөрес булмаган мисал: “Канатланыр чак” романы һ.б.

- Димәк, хикәя нәрсә ул? (10 нчы слайд)
3. Белем һәм күнекмәләр үзләштерү, ныгыту.
1.
- Хикәядә аңламаган сүзләр очрадымы? Әйдәгез, тәрҗемәләрен карыйк.

Сүзлек эше (11 нче слайд)
Дегет – дёготь
Төен – узел
Кыл – ость, жёсткий волос
Танау – морда
Тай – жеребёнок
Газиз – дорогой
2. Хикәягә анализ алгоритмын кабатлау (12 нче слайд)
3. Әсәрнең язылган елы? (1956 нчы ел)
Чорга характеристика. (Бу чорда нинди мөһим вакыйгалар булганын беләсезме? Бу Хрущев идарә иткән еллар. Илдә зур төзелешләр бара: нефть чыгару буенча ил беренче урынга чыга, атом электростанциясе төзи башлыйлар, 1957нче елда беренче спутник җибәрелә һ.б. Төзелеш эшләрендә катнашу өчен, яшьләр күпләп шәһәргә килә)
Язучының иҗади югарылыгы. (1924 нче елда Фатих Казанга килеп, күргәзмә-тәҗрибә мәктәбенә укырга керә. Шушында стенгазетага пионерлар турында язылган хәбәрләре чыга башлый. 30нчы елларда язган берничә хикәясе (“Җир тыңлый”, “Гармоньчы”) тәнкыйтькә очраса да, 1942 нче елда язган “Йөзек кашы” повесте язучыга уңыш китерә. 1956 нчы елда ул инде хикәя остасы булып танылган була. Димәк, язучы иҗади югарылыкта.)
4. Жанры. (Хикәя. Чөнки тормышның бер эпизодын хикәяләп биргән. Кечкенә күләмле. Малайның тормышында булган бер вакыйга турында язылган.)
5. Әсәрнең темасы. (Балачак. Рәшит исемле малайның шуклыгы. )

6. Идеясе. (Кеше нәрсә белән шөгыльләнергә тели, үзе сайларга тиеш. Аны мәҗбүр итәргә ярамый. Кешеләргә яхшылык китерә торган эш булырга тиеш ул. Көтүче хезмәте дә кирәкле.)

7. Проблемасы. (Кешенең үзенә ошаган, сәләте булган, җәмгыятькә файда китерердәй шөгыль табуы. Бала тәрбияләүгә караш.)

8. Сюжет элементлары.

Экспозиция. 2 нче сыйныф укчысы Рәшит турында сүз бара. Ул әти-әнисе кушканга гына музыка мәктәбенә йөри. Беркөнне кача, бармый башлый. Әтисе аны җәйгә авылга кайтарып куя, “малайдан рәт чыкмас” дип борчыла.
Төенләнеш. Малай авылдан чыбыркы алып кайта. Чыбыркы нинди? (14 нче бит) Чыбыркы озын, дегетле, тузанлы һ.б. 
Малай үзгәрәме? (Малай үзгәрә: горур, нәрсә дә булса эшли белүеннән канәгать)
Вакыйгалар үстерелеше. Авылдан хат килә: малай җәй буе колхозның тай көтүен көткән, дәү әнисенең бозауларын саклаган, колхоз игененнән казларны куган. Бу хат әтисенең фикерен үзгәртә: “бу малай булдырачак” дип уйлый башлый, малайның күзеннән күрә. (14 нче бит). Ләкин тискәре ягы да була чыбыркының: малайлар ишегалдында шартлатып тавыш чыгаралар, узган ел укыганын да оныткан, әнисе әтисен ачулана, малайны ачулана, чөнки ана балсына яхшылык тели.
Кульминацион нокта. Рәшит чыбыркыны башка бер малайга шартлатып карарга биреп тора, тегесе икенче малайның күзенә тидерә.
Чишелеш. Теге малайның әнисе Рәшитнең ата-анасы янына килә. Әнисе ахырдан малаен шул чыбыркысы белән су торбасына бәйләп куя. Нинди генә начарлык эшләсә дә, әтисенә малае газиз, кадерле.
6. Образлар системасы.
Төп образ кем? (Рәшит образы.) Характер сыйфатлары. Рәшит уңай образмы тискәреме?

КОНЭРС структурасы – сорауга җавапның вариантлары буенча укчыларның ике почмакның берсен сайлавы. (13 нче слайд)
Уңай сыйфаты: колхозда эшли, тырыш, горур, шат күңелле, риясыз, 
Тискәре сыйфаты: укыйсы килми, уен ярата, артык хәрәкәтчән, тиктормас, шук, сүз тыңламый.
Ярдәмче образлар?
(Әтисе образы). 

Уңай сыйфаты: малаен ярата, сабыр, 

Тискәре сыйфаты: башында малаена ышанмый. 

(Әнисе образы)
Уңай сыйфаты: малаеның киләчәге өчен борчыла, яхшы кеше итеп күрергә тели, төрле яктан камил булуын тели.
Тискәре сыйфаты: ачулана, җәза бирә, әтисен гел ачуланып тора.

10. Әсәрнең теле. Гади, аңлаешлы. Сурәтләү чараларына бай.

Сынландыру: көләч йөзле май (13бит), чыбыркы яшәде, югалды. (16 бит) һ.б.
Чагыштыру: Гарәп фокуснигы – чыбыркы (14бит), яшен суккан төсле – чыбыркы шартлый (15бит) аҗаган уйнаган кебек килеп керә(16бит), давылдай дулау (16бит) һ.б.
Гипербола: чыбыркы Казаннан Мәскәүгә җитә, малай корольгә әйләнә, беләк юанлыгындагы чыбыркы һ.б.
Фразеологизмнар: рәт чыкмас, аяклары чебиләп беткән, танау киерелгән, авыз ерык, пыр туздырган, рәтләп сукалый алмый, үз сөягем үзеннән артык түгел.
11. Кем исеменнән сөйләнә? (Әтисе исеменнән. Авторга караганда, әтисе малайны яхшырак белә.)

12. Әсәрнең әһәмияте. 

Тәрбияви әһәмияте: Әни баласын бөтен яктан үскән, камил итеп күрергә тели. Әти-әниләргә игътибарлы булырга өйрәтә. Сәләте булган эшне профессия итеп сайларга тиеш.

4. Йомгаклау

1.
- Бүгенге дәрестән үзегезгә нинди яңалык алдыгыз? Үзегез өчен әһәмиятле фикерләр ишеттегезме? 
2. Өй эше бирү: 3 образның берсенә характеристика язарга.
